
«Եկ մտածենք 3» ինտելեկտուալ խաղի 

Քաղաքացիական հասարակության մեջ ինտեգրվելու համար հատուկ կարիքներով անձինք ինտելեկտուալ ակտիվության բարձրացման անհրաժեշտություն ունեն: 21-րդ դարը աչքի է ընկնում իր հարուստ տեղեկատվական դաշտով, ուստի պետք է հատուկ կարիքներ ունեցող երիտասարդներին զինել կյանքի և գիտության տարբեր ոլորտներին վերաբերող գիտելիքներով:

Ծրագրի նպատակը
Ծրագրի նպատակն է ստեղծել բարենպաստ պայմաններ հաշմանդամություն ունեցող երիտասարդների գիտելիքների դրսևորման և զարգացման համար: Ինչպես նաև ստեղծել հավասար պայմաններ՝ հաշմանդամ և ոչ հաշմանդամ երիտասարդների ինտելեկտի դրսևորման համար:

Ծրագրի խնդիրներն են
1. Ակտիվացնել երիտասարդ հաշմանդամների մտավոր ունակությունները,

2. Նոր շփումների դաշտ ստեղծել,
3. Ձեռք բերել նոր գիտելիքներ, ձևավորել առողջ հոգեբանական շփում հասարակության մեջ ապրող հաշմանդամ և ոչ հաշմանդամ երիտասարդների միջև:
Ծրագրի իրականացման մեխանիզմները
Խաղի տևողությունն է 2 ժամ: Խաղի սկզբում մասնակիցներին տրվում է 5 րոպե միմյանց հետ ծանոթանալու և մասնակիցներին հանդիսատեսին ներկայացնելու համար: Խաղի ընթացքում տրվում է 24 հարց, որից հետո 2-ական հարցեր խմբերը պետք է տան միմյանց: Հարցերի վերլուծությունն ու պատասխանի որոնումը տեղի է ունենում խմբային քննարկման արդյունքում: 

Խաղի կանոնները
· 3 թիմ, յուրաքանչյուր թիմում 6 մասնակից՝ հաշմանդամ և ոչ հաշմանդամ:

· Խմբերի պայմանական անվանումներն են՝ կարմիր, կապույտ, ծիրանագույն: 

· Ընտրվում է թիմի ավագ, ով պետք է քաշի պատահական ծրար և ընթերցի հարցը:

· Հարցին պատասխանելու համար տրվում է 1 րոպե ժամանակ: Հարցին կարող է պատասխանել տվյալ թիմից ցանկացած անդամ:

· Յուրաքանչյուր ճիշտ պատասխան թիմին բերում է 5 միավոր, սխալ պատասխանի դեպքում թիմը միավոր չի ստանում: Եթե թիմը ճիշտ է պատասխանում 1 հարցի իրավունք է ձեռք բերում շարունակաբար քաշել ևս 1 ծրար, որից հետո, անկախ նրանից, պատասխանը ճիշտ է, թե սխալ, խաղի իրավունքն անցնում է հակառակորդ թիմին:

· Եթե թիմը չի պատասխանում իր հարցին՝ հակառակորդ թիմին հնարավորություն է տրվում պատասխանել, եթե կա պատասխան:

· Հակառակորդ թիմի հարցի պատասխանին տրվում է 3 միավոր:

· Խաղի ընթացքում լինում է 1 բոնուս հարց, որին պատասխանելու դեպքում տվյալ թիմի հաշվին կավելանա 10 միավոր:

· Առաջին փուլի հիմնական խաղաժամանակի ավարտից հետո, թիմերին տրվում է 2 րոպե ժամանակ` պատրաստելու մեկական հարց: Հարցը տալիս է թիմի ավագը: Միավորների հաշվվում են ըստ խաղի կանոնի:

· Խաղի առաջին փուլն ավարտելուց հետո, որն իր մեջ ընդգրկվում է 12 հիմնական հարց և մեկական հարց յուրաքանչյուր թիմի կողմից, ընդհանուր՝ 15 հարց, կատարվում է խաղի ամփոփում: 

· Առաջին փուլի ավարտից հետո, մինչ հաղորդավարը կամփոփի թիմերի արդյունքները, թիմերին տրվում է 10 րոպե` հանգստանալու համար:
· Խաղը վերսկսելու իրավունքը տրվում է այն թիմին, որն ունի առավելագույն միավորներ:

·  Երկրորդ փուլն ավարտելուց հետո, որը նույնպես 12 հիմնական և 3 լրացուցիչ հարց ունի, կատարվում է ամփոփում: 

· Երկրորդ փուլի ավարտից հետո, կատարվում է խաղի ընդհանուր արդյունքների ամփոփում, որից խաղի բոլոր մասնակիցներին տրվում են մասնակցության վկայականներ:
Ակնկալվող արդյունքները
Ծրագրի իրականացումը կնպաստի երիտասարդների գիտելիքների ակտիվացմանն ու զարգացմանը, հաշմանդամություն ունեցող երիտասարդների հասարակությանն ինտեգրվելու համար նոր ուղի կհարթի, ինչպես նաև կնպաստի հաշմանդամություն ունեցող երիտասարդներին իրենց զգալու հասարակության լիարժեք անդամ:

Ծրագրի գնահատումն ու վերահսկողությունը կկատարվի ծրագրի իրակա​նացման ողջ ընթացքում, աշխատակազմի ներկայացուցիչների և կազմակերպչի կողմից:

